
Ushbu dissertatsiyada “ibank risklarini boshqarish tizimi”ga nisbatan vangi mazmundagi 
mualliflik ta’rifi ishlab chiqilgan; respublika banklarida bank kapitali etarliligiga nisbatan minimal 
talablami ishlab chiqishda bozor va operatsion riskni hisobga olish zarurati asoslab berilgan; 
respublikamiz banklari faoliyatidagi risklarning rivojlanish tendentsiyalari aniqlangan va 
baholangan; bank risklarini boshqarishning korporativ tuzilmasini takomillashtirish bo'yicha 
takliflar ishlab chiqilgan; respublikamiz tijorat banklarida risk-menejment tizimini 
takomillashtirishning ustuvor yo’nalishlari asoslab berilgan.

In this dissertation author's new definition to '“bank risks management system” is 
developed; necessity of taking into account of market and operational risks in working out of 
minimal requirements concerning of the banking capital adequacy in banks is proved; 
development tendencies of risks in activity of banks of Republic are determined and evaluated; 
offers on improving of corporate structure of bank risks management are developed; priority 
directions of improving risk-management system in commercial banks of Republic are proved.

KIRISH

Dissertatsiya mavzusining asoslanishi va uning dolzarbligi. Mamlakat 

iqlisodiyotning muhim bo’g’inlaridan hisoblangan bank tizimi yoki alohida 

olingan tijorat banklarining samarali faoliyat ko'rsatishi iqtisodiyotimizni 

yanada taraqqiy ettirish va pul resurslaridan foydalanish samaradorligini 

oshirishga xizmat qiladi. Shimga qaramay, global moliyaviy inqiroz 

ko’rsatishicha, yuqori daromad ilinjida keragidan ortiq riskni o'z zimmasiga 

olish, spekulyativ amaliyotlardan keng foydalanish nafaqat alohida bank, balki 

butun bank tizimi barqarorligiga salbiy ta’sir qilishi mumkin. Bank faoliyati 

doimo risklar bilan bog’liq ekan, risklami to’g’ri baholay olish, ulami 

sug’urtalash vositalaridan foydalanishni optimallashtirish, umuman olganda, 

risklami boshqarish tizimini Markaziy bankning zamonaviy talablari asosida 
shakllantirish dolzarb vazifalardan biriga aylandi.

2017-2021 yillarda O’zbekiston Respublikasini rivojlantirishning beshta 

ustuvor yo’nalishi bo’yicha Harakatlar strategiyasini “Xalq bilan muloqot va 

inson manfaatlari yili”da amalga oshirishga oid davlat dasturida bank nazorati 

bo’yicha Bazel qo’mitasining talablariga asosan, tijorat banklarining mablag’lari 

etarliligi va likvidliligi darajasi ko’rsatkichini qo’llab-quwatlash, boshqaruv va 

bank tavakkalchiligi tizimi, shu jumladan, ilg’or xorijiy amaliyotlari asosida 

tijorat banklarida menejment tavakkalchiligi samaradorligini yanada oshirish 

ustuvor vazifa sifatida belgilab olindi.1

O ’zbekiston Respublikasi Prczidentining 2017 yil 12 scntyabrdagi 

“Respublika bank tizimini yanada rivojlantirish va barqarorligini oshirish chora- 

tadbirlari to’g’risida”gi PQ 3270-sonli Qaroriga muvofiq, banklarda risklami 

boshqarish tizimini takomillashtirish borasida qator ustuvor yo’nalishlar, 

xususan, tijorat banklarining korporativ boshqaruvi tarkibida bank Kengashiga 

bevosita bo’ysunuvchi “Risklami nazorat qilish” qo’mitasini majburiy tarzda

1 http://vvwvv.lcx.u7ypages/gctpage aspx?loct id=3107036 - 2017-2021 yillarda O’zbekiston Respublikasini 
rivojlantirishning beshta ustuvor yo’nalishi bo’yicha Harakatlar strategiyasini «Xalq bilan muloqot va inson 
manfaatlari yili»da amalga oshirishga oid davlat dastnn

http://vvwvv.lcx.u7ypages/gctpage

